
 

 

 

ᐱᕙᓪᓕᐊᔪᖅ ᓴᖅᑭᑕᐅᔪᑦ 

 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᖁᕐᓗᖅᑐᖅ, ᓇᐅᔮᑦ ᐊᒻᒪ ᑎᑭᕋᕐᔪᐊᖅ ᒪᒃᐱᖅᓯᕗᑦ ᒥᑦᑕᕐᕕᖕᒥ 

ᐅᑕᖅᑭᕕᑖᓵᓂᒃ 

ᐃᖃᓗᐃᑦ, ᓄᓇᕗᑦ (ᔫᓂ 18, 2025) − ᑕᒪᑐᒪᓂ ᐱᓇᓱᐊᕈᓯᕐᒥ, ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᕗᑦ ᒪᒃᐱᖅᑕᐅᓪᓚᑦᑖᕐᓂᖓᓂᒃ ᓄᑖᖅ ᒥᑦᑕᕐᕕᖕᒥ ᐅᑕᖅᑭᕕᒃ ᖁᕐᓗᖅᑐᒥ, ᓇᐅᔮᓂ 

ᐊᒻᒪ ᑎᑭᕋᕐᔪᐊᕐᒥ, ᖁᕕᐊᓲᑎᖃᕐᓗᑎᒃ ᐱᐅᓯᒋᐊᕐᔪᐊᖅᑐᓂᒃ ᓄᓇᕘᒥ ᒥᑦᑕᕐᕕᖕᓂ 

ᐊᐅᓚᔪᓐᓇᐅᑎᓂᒃ ᐊᒻᒪ ᓄᓇᓕᖕᓂ ᐱᔨᑦᑎᕋᖅᑕᖏᓐᓂᒃ. ᐅᒃᑯᐃᕐᓯᓛᖅᑐᑦ ᓇᐅᔮᓂᑦ ᔫᓂ 18−ᒥᑦ, 

ᑎᑭᕋᔪᐊᒥᑦ ᔫᓂ 19−ᒥᑦ, ᖁᕐᓗᖅᑑᒥᓪᓗ ᔫᓐ 20−ᒥᑦ. 

ᓄᑖᑦ ᑎᖕᒥᓲᓄᑦ ᐅᑕᖅᑭᕖᑦ ᐃᒡᓗᕐᔪᐊᑦ ᐋᖅᑭᒃᑕᐅᓯᒪᕗᑦ ᐊᑐᖅᑕᐅᔪᒪᓪᓗᑎᒃ ᐊᕗᖓᑲᓪᓚᒃ 

ᓇᑉᐸᖅᑎᖅᑕᐅᓯᒪᔪᓄᑦ ᐊᒃᑐᐊᓂᖃᖅᑐᓄᑦ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ ᐱᔭᐅᔭᕆᐊᓕᖕᓄᑦ 

ᑕᒪᐃᓐᓂ ᐊᑐᓂᑦ ᓄᓇᓕᖕᓂ. ᓄᑖᙳᕆᐊᖅᓯᒪᔪᓂᑦ ᐋᖅᑭᔅᓯᒪᓂᓕᓐᓂᑦ, 

ᐱᐅᓯᕚᓪᓕᖅᓯᒪᓂᖅᓴᐅᓗᑎᑦ ᐊᑐᐃᓐᓇᐅᓂᖏᑦ ᐊᒻᒪ ᐱᕕᖃᕐᓂᖏᑦ ᐃᑲᔪᕈᑕᐅᓗᑎᑦ ᖃᐅᑕᒫᑦ 

ᐊᐅᓚᓂᕆᔭᐅᔪᓂᑦ, ᑖᒃᑯᐊ ᐃᑲᔪᖅᑕᐅᕖᑦ ᐱᐅᓯᕚᓪᓕᖅᑎᑦᑎᓂᐊᖅᑐᑦ ᖃᖓᑕᓲᒃᑯᑦ 

ᐱᔨᑦᑎᕈᑎᖏᓐᓂᑦ ᐊᒻᒪ ᐱᐅᓯᕚᓪᓕᖅᑎᑕᐅᓗᑎᑦ ᐊᐅᓪᓚᖃᑦᑕᖅᑐᑦ ᓄᓇᕗᒻᒥᐅᓄᑦ ᐊᒻᒪ 

ᐳᓛᕆᐊᖅᓯᒪᔪᓄᑦ. 

"ᐱᖁᑎᑦ ᐊᑦᑕᕐᖏᑎᑦᑎᔪᑦ ᐊᑐᕈᓐᓇᖅᑕᑦᑎᓐᓂᒃ ᐱᔭᕆᐊᖃᖅᑐᓂᒃ ᐱᖁᑎᓂᒃ ᐱᔨᑦᑎᕋᐅᑎᓂᒃᓗ 

ᐃᓅᓯᕆᔭᐅᔪᓐᓇᖅᖢᑎᒡᓗ ᓄᓇᓕᑦᑎᓐᓄᑦ. ᑖᒃᑯᐊ ᓄᑖᑦ ᓇᓚᐅᑦᑖᕐᕖᑦ ᓄᓇᓕᑦᑎᓐᓂᑦ 

ᓴᙱᑦᑎᒋᐊᖅᑎᑦᑎᓲᑦ," ᐅᖃᖅᑐᕕᓂᖅ ᐃᖏᕐᕋᔪᓕᕆᓂᖅ ᒪᑭᒪᐅᑎᓄᓪᓗ ᒥᓂᔅᑕ ᑕᐃᕕᑦ ᔪᐊᓇᓯ. 

"ᐊᓕᐊᓇᐃᒍᓱᒃᐳᒍᑦ ᐱᑎᑦᑎᔪᓐᓇᕋᑦᑕ ᒪᑭᒪᔾᔪᑎᓂᒃ ᐃᑲᔪᓲᓂᒃ ᐱᐅᓯᒋᐊᕐᓗᒍ ᐱᔪᓐᓇᕐᓂᖅ, 

ᑕᑎᒋᔭᒃᓴᐅᓂᖅ, ᐊᒻᒪ ᐃᓅᓯᑦᑎᐊᕙᑦ ᓄᓇᕘᓕᒫᒥ." 

ᐊᔪᕐᓇᙱᑎᑕᐅᓪᓗᓂ ᐃᑲᔫᑎᓄᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂ ᐊᒻᒪ ᓄᓇᕗᑦ ᒐᕙᒪᒃᑯᓐᓂ, 

ᑖᒃᑯᐊ ᐱᓕᕆᐊᑦ ᐃᓚᒋᔭᐅᕗᑦ ᐊᖏᓂᖅᓴᒧᑦ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓄᓇᓕᖕᓂ−ᑐᕌᖓᔪᓂᒃ 

ᐃᓄᖕᓄᑦ ᐊᐅᓚᔪᓐᓇᐅᑎᓂᒃ ᓄᓇᕘᓕᒫᒥ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2025-NR26 

ᖁᕐᓗᖅᑐᖅ, ᓇᐅᔮᑦ ᐊᒻᒪ ᑎᑭᕋᕐᔪᐊᖅ ᐱᖓᓱᑦ ᐊᕐᕕᓂᓕᖑᓪᓗᑎᒃ ᓄᓇᓖᑦ ᓄᑖᓂᒃ 

ᒥᑦᑕᕐᕕᒃᑖᖅᑐᑦ. ᐃᒡᓗᓕᒑᕐᔪᖕᒥ ᐊᒻᒪ ᑭᒻᒥᕈᒻᒥ ᒪᒃᐱᓵᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ, ᑲᖏᖅᖠᓂᕐᒥ 

ᐅᑕᖅᑭᕕᖓ ᒪᒃᐱᓛᖅᖢᓂ 2025−ᒥ. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᒍᕋᐃᒡ ᐱᓛᓐᔨ 

ᐊᐅᓚᑦᓯᔨ ᐊᑐᐊᒐᓕᕆᓂᕐᒧᑦ, ᒪᓕᒐᓕᐊᖑᔪᒪᔪᓄᑦ ᐊᒻᒪ ᑐᓴᐅᒪᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ  

867-975-5449 

TINComms@gov.nu.ca 

